
ଦୁଇପଦ

'ଆମ ଓଡ଼ିଶା' ତରଫରୁ ଗତବର୍ଷ ଭୁବନେଶ୍ୱରଠାରେ ସ୍ୱଭାବକବି ଗଙ୍ଗାଧର
ମେହେରଙ୍କର ୧୫୦ତମ ଜୟନ୍ତୀ ଉତ୍ସବ ପାଳନର ଶୁଭଉଦ୍ଘାଟନ
ହୋଇଥିଲା । "ଓଡ଼ିଆ ଅସ୍ମିତାର ଦେଢ଼ଶ' ଶ୍ରାବଣ" ଶୀର୍ଷକ ସେହି ଉତ୍ସବରେ
ବିଶିଷ୍ଟ ବ୍ୟକ୍ତିମାନେ ଗଙ୍ଗାଧର ମେହେରଙ୍କ ପ୍ରତି ଶ୍ରଦ୍ଧାସୁମନ ଅର୍ପଣ କରିବା
ସହିତ ଓଡ଼ିଆ ଅସ୍ମିତାର ଉନ୍ମେଷ ପାଇଁ ତାଙ୍କର ଅମୂଲ୍ୟ ଅବଦାନର ସ୍ମୃତିଚାରଣ
କରିଥିଲେ ।

ସେହି ଉପଲକ୍ଷେ ଗଙ୍ଗାଧରଙ୍କ ଅମର କୃତିଗୁଡ଼ିକର ନିର୍ବାଚିତ ଅଂଶବିଶେଷକୁ
ନେଇ ଏକ ପୁସ୍ତକ ପ୍ରକାଶ କରିବା ପାଇଁ 'ଆମ ଓଡ଼ିଶା' ତରଫରୁ ନିଷ୍ପତ୍ତି
କରାଯାଇଥିଲା । ଆଜି ତାଙ୍କ ଜୟନ୍ତୀ ଉତ୍ସବର ଉଦ୍ଯାପନ ଅବସରରେ ପୁସ୍ତକଟି
ପ୍ରକାଶ ପାଉଥିବାରୁ ମୁଁ ଅତ୍ୟନ୍ତ ଆନନ୍ଦିତ । ଗଙ୍ଗାଧରଙ୍କୁ ଏବଂ ଓଡ଼ିଆ ଭାଷା,
ସାହିତ୍ୟ ପ୍ରତି ତାଙ୍କର ଅବଦାନକୁ ଜାଣିବା ପାଇଁ ଚାହୁଥିବା ନୂଆ ପିଢ଼ିର ପାଠକଙ୍କ
ପାଇଁ ଏହି କ୍ଷୁଦ୍ର ପୁସ୍ତକଟି ଉପାଦେୟ ହେବ ବୋଲି ମୋର ଦୃଢ଼ ବିଶ୍ୱାସ ।

ଗଙ୍ଗାଧର ଗ୍ରନ୍ଥାବଳୀ ସହଜରେ ସମସ୍ତଙ୍କର ହାତପାଆନ୍ତାରେ ମିଳିବ ନାହିଁ ।
ସେଥିପାଇଁ ଏହି ପୁସ୍ତକରେ ତାଙ୍କର ପ୍ରମୁଖ ରଚନାବଳୀର ବଛା ବଛା ଅଂଶକୁ
ସ୍ଥାନିତ କରାଯାଇଛି । ଅଧ୍ୟାପକ ଦେବେନ୍ଦ୍ର କୁମାର ଦାଶ ଏଥିରେ ସହାୟତା
କରିଛନ୍ତି । ଗଙ୍ଗାଧରଙ୍କ ସଂଗ୍ରାମୀ ଜୀବନର ଘଟଣାବଳୀକୁ ନେଇ ଏକ ସ୍ୱତନ୍ତ୍ର
ଆଲେଖ୍ୟ ମଧ୍ୟ ସନ୍ନିବେଶିତ ହୋଇଛି । ଅଧ୍ୟାପକ ଡକ୍ଟର ବାବାଜୀ ଚରଣ
ପଟ୍ଟନାୟକ ବହୁ ଶ୍ରମ ସ୍ୱୀକାର କରି ଏହି ପୁସ୍ତକକୁ ପ୍ରସ୍ତୁତ କରିଛନ୍ତି । ଏଣୁ ଏହି
ଅବସରରେ 'ଆମ ଓଡ଼ିଶା' ତରଫରୁ ଉଭୟଙ୍କୁ କୃତଜ୍ଞତା ଜଣାଉଛି ।

ଏହି ପୁସ୍ତକ ପ୍ରକାଶ ମାଧ୍ୟମରେ ଓଡ଼ିଆ ଭାଷାର ସେବା କରିବା ପାଇଁ ନେଇଥିବା
ସଂକଳ୍ପକୁ 'ଆମ ଓଡ଼ିଶା' ଦୋହରାଉଛି । ଶ୍ରୀଜଗନ୍ନାଥ ଆମକୁ ଆଶୀର୍ବାଦ କରନ୍ତୁ,
ଗଙ୍ଗାଧରଙ୍କ ପରି ଓଡ଼ିଆ ଭାଷାର ଭଗୀରଥମାନଙ୍କୁ ଆମେ ନୂଆ ପିଢ଼ିର ପାଠକଙ୍କ
ନିକଟରେ ପହଞ୍ଚାଇବାରେ ସମର୍ଥ ହେଉ ।

		 ଏ ପୃଷ୍ଠାଟି ୧୩ ଡିସେମ୍ବର ୨୦୧୯ ଦିନ ୧୦:୧୨ ବେଳେ ବଦଳାଯାଇଥିଲା ।

ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

